
«Հայաստանի Հանրապետության 2018 թվականի պետական բյուջեի մասին» Հա​յաս​տա​նի Հան​րա​պետության օրենքի 9-րդ հոդվածի 9-րդ կետին, 11-րդ հոդվածի 3-րդ, 6-րդ, 10-12-րդ, 14-րդ, 16-րդ և 18-րդ կետերին, ինչպես նաև «Հայաստանի Հանրապե​տու​թյան բյու​ջե​տա​​յին հա​մակարգի մասին» Հա​յաս​տանի Հանրապետության օրենքի 23-​րդ հոդվածի 3-րդ մասին և «Նորմատիվ իրավական ակ​տե​րի մասին» Հա​յաս​տանի Հանրապե​տու​թյան օրենքի 33-րդ հոդ​վածի 1-ին մասի համապատասխան Հայաստանի Հանրապե​տության կառավա​րու​թ​յու​նը   ո ր ո շ ու մ    է.

1. «Հայաստանի Հանրապետության 2018 թվականի պետական բյուջեի մասին» Հա​յաս​տա​նի Հան​​րապետության օրենքում կատարել փոփոխություններ, լրացումներ և վերաբաշ​խում​ներ, ինչպես նաև Հայաստանի Հանրապետության կառավարության 2017 թվականի դեկ​տեմբերի 28-ի «Հա​յաս​տա​նի Հանրապետության 2017 թվականի պետա​կան բյուջեի կատա​րումն ապահովող միջոցառումների մա​սին» N 1717-Ն որոշման ցուցա​նիշներում կատարել փո​փոխություններ և լրացումներ՝ համաձայն NN 1, 2, 3, 4, 5, 6, 7 և 8 հավել​ված​ների:

2. Հայաստանի Հանրապետության կառավարության մի շարք որոշումներում կատարել հետևյալ փոփոխությունները և լրացումները.

1) Հայաստանի Հանրապետության կառավարության 2018 թվականի ապրիլի 26-ի «Հա​յաս​տանի Հանրապետության 2018 թվականի պետական բյուջեում և Հայաստանի Հան​րա​պետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ կատարելու մասին» N 499-Ն որոշման հավելվածի աղյուսակում «(154,600.9)» և «154,600.9» թվերը փոխարինել համապատասխանաբար՝ «(154,600.8)» և «154,600.8» թվերով.
2) Հայաստանի Հանրապետության կառավարության 2018 թվականի օգոստոսի 30-ի «Հայաստանի Հանրապետության պաշտպանության նախարարության «Սպառազինության և ռազմական տեխնիկայի ձեռքբերում, ինչպես նաև  Հայաստանի Հանրապետության պաշտպանության նախարարության համակարգի անձնակազմի նյութական խրախուսում» ծրագրի գծով արտաբյուջետային հաշվի միջոցների ծախսման 2018 թվականի նախահաշիվը հաստատելու, Հայաստանի Հանրապետության  2018 թվականի  պետական բյուջեում և Հայաստանի Հանրապետության  կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ ու լրացումներ կատարելու մասին» N 975-Ն որոշման N 6 հավելվածի աղյուսակում «6.5.2» թիվը փոխարինել «6.5.3» թվով.

3) Հայաստանի Հանրապետության կառավարության 2018 թվականի սեպտեմբերի 14-ի «Հայաստանի Հանրապետության 2018 թվականի պետական բյուջեում վերաբաշխում, Հայաս​տա​նի Հանրապետության կառավարության 2017 թվականի դեկտեմբերի 28-ի N 1717-Ն որոշ​ման մեջ փոփոխություններ ու լրացումներ կատարելու, Հայաստանի Հանրապետության գյու​ղատնտեսության նախարարությանը գումար հատկացնելու և փաստացի ցանված աշնանա​ցան հացահատիկային մշակաբույսերի ցանքատարածությունների համար պետական աջակ​ցու​թյան տրամադրման կարգը հաստատելու մասին» N 1042-Ն որոշման N 1 հավելվածի աղյուսա​կում «Այլ անհատույց հատկացումներ ֆիզիկական ան​ձանց` բացառությամբ իրավա​բա​նական անձանց միջոցով նշված գումարների հատկացման դեպքերի» բառերը փոխարինել «Պահուստային միջոցներ» բառերով.

4) Հայաստանի Հանրապետության կառավարության 2018 թվականի հոկտեմբերի 10-ի «Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ կատարելու մասին» N 1134-Ն որոշման N 7 հավելվածի աղյուսակից հանել «Պետական տուրք, ընդամենը» տողը.

5) Հայաստանի Հանրապետության կառավարության 2018 թվականի նոյեմբերի 22-ի «Հայաստանի Հանրապետության քաղաքաշինության կոմիտեի «Պետական ծառայողներին մատչելի բնակարաններով ապահովման ծրագիր (Երևան քաղաքի Ադոնցի փողոցի NN 4 և 4/3 հասցեներում (Արաբկիրի վարչական շրջան) կառուցվող բազմաբնակարան շենքային համալիրներ)» ծրագրի արտաբյուջետային հաշվի միջոցների ծախսման 2018 թվականի նախահաշիվը հաստատելու, Հայաստանի Հանրապետության 2018 թվականի պետական բյուջեում և  Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ ու լրացումներ կատարելու մասին» N 1338-Ն որոշման N 7 հավելվածի աղյուսակում «5.9» և «5.9.11» թվերը փոխարինել համապատասխանաբար՝ «5.7» և «5.7.17» թվերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օր​վա​նից:
ՀԻՄՆԱՎՈՐՈՒՄ
«Հայաստանի Հանրապետության 2018 թվականի պետական բյուջեի ցուցանիշներում փոփոխություններ և վերաբաշխումներ, Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու, ինչպես նաև պետական բյուջեի կատարման հետ կապված առանձին հարցերի մասին» ՀՀ կառավարության որոշման նախագծի
1. Անհրաժեշտությունը
Վերը նշված որոշման նախագծի (այսուհետ` Նախագիծ) ընդունման անհրա​ժեշ​տութ​յու​նը պայ​մա​նավորված է ստորև ներկայացվող հետևյալ հանգամանքներով`

1.1. «Հայաստանի Հանրապետության 2018 թվականի պետական բյուջեի մասին» ՀՀ օրեն​քի 11-րդ հոդ​վածի 3-րդ կետով ՀՀ կա​ռա​վարությանը թույլատրված է, անհրա​ժեշ​տու​թ​յան դեպքում, նշված կե​տով սահմանված դեպքերում կատարված ծախսերը և ստաց​ված եկա​մուտներն ար​տա​հայ​տելով ՀՀ 2018 թվականի պետական բյու​ջեի կատարման մա​սին հաշվետվություններում և այդ գումարների չա​փով ավելացնելով նշված օրենքի 2-րդ և 6-8-րդ հոդվածներով հաստատված բյու​ջետային եկա​մուտ​նե​րի և ծախսերի գու​մարները (ծախ​սերն ար​տա​ցո​լե​լով նշված օրենքի N 1 հավելվածի հա​մա​պատասխան բա​ժին​նե​րում որ​​պես առանձին լրացուցիչ ծախ​սա​յին ծրագրեր), ՀՀ 2018 թվականի պե​տա​կան բյու​ջեից առանց սահմանափակման իրա​կա​նացնել` 

   ա. ՀՀ պետական կառավարման մարմինների կողմից դիմումներ. հայցադիմումներ, դա​տա​​րա​նի վճիռ​ների և որոշումների դեմ վերաքննիչ վճռաբեկ բողոքներ ներկայաց​նե​լիս` «Պե​​տական տուր​քի մա​սին» Հայաստանի Հանրապետության օրենքով սահման​ված վճա​րում​ները,

     բ.  «Պետական ոչ առևտրային կազմակերպությունների մասին» Հայաստանի Հանրա​պե​տութ​յան օրենքին համապատասխան ոչ կառավարչական բնույթի գործունեություն իրա​կա​նաց​նող պե​տա​կան (բյուջետային) հիմնարկների պետական ոչ առևտրային կազմա​կեր​պութ​յունների վերակազմա​կերպ​ման նպատակով Հայաստանի Հանրապետու​թյան ձեռնար​կութ​յունների պետական ռեգ​իստ​րում պետական գրանցման, կնիքների պատրաստման թույլտ​վու​թ​յան, ինչպես նաև կազմակեր​պու​թյանը սեփականության կամ օգտագործման իրա​վուն​քով հանձնված գույքի նկատմամբ իրա​վունք​​ների գրանցում կատարելու համար «Պետա​կան տուրքի մասին» ՀՀ օրեն​քով  սահմանված վճարումները,

    դ. պետական մասնակցությամբ առևտրային կազմակերպությունների (այսուհետ սույն ենթակետում` մատակարարի) կանոնադրական կապիտալում պետական մասնակցության նվազեցման ճանապարհով ակտիվների կազմից գույք առանձնացնելիս գույքն ստացող պետական կառավարչական հիմնարկի կողմից նշված գործարքի շրջանակում տվյալ մատակարարին վճարման ենթակա ավելացված արժեքի հարկի և շահութահարկի գծով կամ շրջանառության հարկի գծով պարտավորության կատարման գծով ծախսերը,

      Ուստի անհրաժեշտություն է առաջացել «Հայաստանի Հան​րա​պե​տու​թ​յան 2018 թվա​կա​նի պետական բյուջեի մասին» ՀՀ օրենքով ՀՀ կառավարությանը վերապահված վերո​հիշ​յալ իրա​վա​սու​թյան շրջա​նակներում ՀՀ 2018 թվական պետական բյուջեում արտա​ցոլել վերը նշված փոխ​կա​պակց​ված ծախ​սերը և եկամուտները շուրջ 175.2 մլն դրամի չափով.

1.2. Անհրաժեշտություն է առաջացել նաև ընթացիկ տարում ՀՀ կա​ռա​վա​րու​թյան կող​մից ընդունված մի շարք որոշումներում կատարել պետական բյուջեի կա​տար​մա​նը նպաս​տող տեխ​նիկական բնույթի որոշ շտկումներ:

Հարկ է նշել, որ Նախագծում բերված ցուցանիշները նախնական են` ս.թ. դեկտեմ​բերի 14-ի դրու​թ​յամբ և ելնելով տարեկան արդյունքներից կարող է անհրաժեշտություն առա​ջանա Նախագ​ծի առան​ձին դրույթների և ցուցանիշների լրացման և/կամ փոփոխության (այդ կապակցությամբ ՀՀ կառա​վա​րու​թյան հա​մա​պա​տասխան արձանագ​րա​յին որոշման նախագիծը ներկայացվել է Նախագծի հետ միա​սին):

2. Ընթացիկ իրավիճակը և խնդիրները
Նախագծի ընդունմամբ լուծում է ստանում ՀՀ 2018 թվականի պետական բյուջեում չնախատեսված բյուջետային մուտքերի և ելքերի` օրենքով սահ​​ման​ված կար​գով տվյալ տարվա պետական բյուջեում արտացոլման խնդիրը:

3. Տվյալ բնագավառում իրականացվող քաղաքականությունը
Նախագծի ընդունումը չի հանգեցնում ՀՀ կառավարության կողմից տարբեր ոլորտ​նե​րում իրա​կա​նացվող քաղաքականության փոփոխությանը:

4. Կարգավորման նպատակը և բնույթը
Նախագծի ընդունմամբ առաջարկվող կարգավորման նպատակն է ապահովել տվյալ տար​վա պե​տական բյուջեի մուտքերի և ելքերի ամբողջական արտացոլումը  և որոշ տեխնի​կական բնույթի շտկումների  կատարումը:

5.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ ֆինանսների նախարարության կողմից:

6. Ակնկալվող արդյունքը
Նախագծի ընդունման դեպքում կապահովվի ՀՀ 2018 թվականի պետական բյուջեի մուտ​​քե​րի և ելքերի ծրագրային և փաստացի հաշվետվական ցուցանիշների ամբող​ջա​կան շրջա​նակ:

